
Cynllun Llysgenhadon 
Ifainc Ysgol Gynradd Ynys-hir
Roedd Ysgol Gynradd Ynys-hir eisoes yn cynnig llawer o glybiau 
ar ôl ysgol ond roedden nhw eisiau cyflwyno rhywbeth newydd i'w
disgyblion. Cwblhaodd ei Llysgenhadon Efydd arolwg a chasglu
data i weld pa glwb newydd roedd y plant eisiau ei gael yn yr ysgol.
Dangosodd yr ymgynghoriad â disgyblion bod galw am glwb osgoi'r
bêl (dodgeball), felly cafodd clwb amser cinio ei sefydlu. Roedd
diddordeb hefyd mewn dawns felly cafodd clwb ar ôl ysgol ei
sefydlu. Cafodd y clwb ei gynnal gan gwmni Tip Top Dance. 

Yn gyflym iawn roedd y clwb dawns wedi profi'n fwy llwyddiannus
nag unrhyw glwb arall o ran niferoedd sy'n cymryd rhan bob
wythnos. Cymerodd 25 o blant ran dros y 10 wythnos a
pherfformiodd y plant eu dawns o flaen eu cyfoedion yn rhan o
wasanaeth ysgol. Penderfynodd yr ysgol gynnal y clwb eto yn ystod
y tymor dilynol gan fod y clwb mor boblogaidd. 

Erbyn hyn, mae gan yr ysgol gysylltiad cryf â'r stiwdio ddawns leol
ac mae rhai plant o'r ysgol wedi ymuno â sesiynau yn y gymuned. 

Pam wnaethon nhw hyn?
• Cael rhagor o blant i gymryd rhan mewn clybiau ar ôl yr ysgol.
• Annog rhagor o blant i gymryd rhan mewn gweithgarwch corfforol.
• Cynyddu'r lefelau o weithgarwch corfforol yn ein hysgol.

